
høvdu havt vunnið fulla úr­
tøku, sigur B68 liðformað­
urin André Olsen.

Hesaferð var Heini 
Mikael Mortensen hjá TB 
millum teir fyrstu ellivu – 
á miðvøllinum – og Teitur 
Justinussen var vongverji í 
vinstru.

TB liðformaðurin Rógvi 
Joensen legði gestirnar 
framum miðskeiðis í fyrra 
hálvleiki við rimmar skoti av 
brotsteigarmarkinum. Higar­
til hevur hann skorað trý 
mál í fremstu deildini – eitt 
í 2013, eitt í 2015 og so í gjár! 
Enn einaferð vísti Albert 
Adu seg at vera sera væl upp­
lagdan í framrættaða part­
inum hjá TB.

Tendringin var á muni
Mest óvæntaða úrslitið 
í hesum umfarinum var, 
tá ið Skála leygardagin á 
heimavølli vann 1-0 á B36. 
Sigursmálið skoraði Álvur 
F. Christiansen beinanvegin. 
Brian Jacobsen spældi hann 
leysan inn um verjuna, og 
Álvur var tryggur, tá ið 

hann setti bóltin í málið.
B36 hevði ikki marginalirnar 
á sínari síðu. Stutt undan 
dystarbyrjan noyddust bæði 
Andrias H. Eriksen og Alex 
Mellemgaard at geva avboð, 
og tá ið hálvur tími var farin, 
vóru bæði málverjin Tórður 
Thomsen og miðverjin 
Robert Heðin Brockie farnir 
skaddir av vøllinum.

Skálamenn drivu á. Ser­
liga í fyrra hálvleiki vunnu 
teir nógvar nærdystir, og 
leiðslan bar við sær, at teir 
alla tíðina vóru sera huga­

góðir. Nærdystirnir kostaðu 
seks gul kort.

– Tað er prísurin, sum er 
neyðugur at rinda, um tað 
skal eydnast at vinna á so 
góðum fótbóltsspælarum, 
sum teir í B36 eru. Teir høvdu 
bóltin væl meiri, enn vit 
høvdu hann. Men tað hava 
vit avgjørt einki ímóti, tá ið 
tað eydnaðist at vinna 1-0, 
sigur miðvallarveteranurin 
Pauli G. Hansen, sum gjørdi 
góðan mun. Hann var sjúkur, 
tá ið Skála tapti 4-1 í Gøtu í 
fyrsta umfari.

B36 venjarin Eyðun 
Klakstein er ikki so kløkkur 
um, at tað gekk, sum tað 
gjørdi:

– Vit áttu at vitað, at hetta 
fór at verða øðrvísi uppgáva 
enn at spæla á heimavølli. 
Vit vóru ikki nóg tendraðir 
frá fyrsta bríksli. Tað batn­
aði, og vit spældu okkum 
til møguleikar. Men tá ið 
tað ikki eydnaðist at skora, 
so varð tað tyngri, og hjá 
teimum mundi tað kennast 
lættari, tá ið teir hildu tørn. 
Hetta eigur at vera læru­
pengi, sum sigur okkum, at 
tað skal arbeiðast og stríðast 
alla tíðina, heldur B36 venj­
arin.

Skálamenn høvdu lisið 
væl upp á lektiuna. Teir 
hildu Lukasz Cieslewicz í 
sera stuttum tjóðri, og teir 
vóru skjótir at steðga hon­
um, um hann var við at 
sneiða seg leysan. Heldur 
ikki Róaldur Jakobsen var 
eyðsýndur, og harvið gekk 
illa at fáa samanhangandi 
spæl í lag hjá B36.

joannes@sosialurin.fo

FÓTBÓLTUR

Skála - B36 1-0 (1-0)
1-0: Álvur F. Christiansen 3.
Dómari: Kári J. á Høvdanum

Skála: Andras Gango – Jónhard Frederiksberg, Pætur Dam Jacobsen, 
Fritleif í Lambanum, Jákup Jacobsen – Ólavur Mikkelsen, Pauli G. Hansen, 
Edvin Jacobsen – Ari Olsen (Símun Petur Poulsen, 90.), Brian Jacobsen 
(Arnhold Berg, 83.), Álvur F. Christiansen (Hendrik á Fríðriksmørk, 66.)
Gult kort: Ari Olsen, Fritleif í Lambanum, Pauli G. Hansen, 
Brian Jacobsen, Hendrik á Fríðriksmørk, Arnhold Berg
Venjari: Pauli Poulsen
B36: Tórður Thomsen (Trygvi Askham, 33.)  – Jónas þór Næs, Hørður H. 
Askham, Robert Heðin Brockie (Bjarni Petersen, 9.), Benjamin Heinesen 
(Alex Mellemgaard, 65.) – Róaldur Jakobsen, Høgni Madsen, Lukasz 
Cieslewicz – Sebastian Pingel, Jógvan Skeel Nolsøe, Gestur B. Dam
Gult kort: Hørður H. Askham, Alex Mellemgaard
Venjari: Eyðun Klakstein

 
KÍ - NSÍ 1-3 (1-2)
1-0: Páll A. Klettskarð 4.
1-1: sjálvmál 7.
1-2: Árni Frederiksberg 20.
1-3: Klæmint A. Olsen 73.
Dómari: Eiler Rasmussen

KÍ: Kristian Joensen - Ahmed Mujdragic (Dávid Langgaard, 75.), 
Jonas Flindt Rasmussen, Mayowa Oladele Alli, Niels Pauli Danielsen 
– Jóannes Bjartalíð, Hjalgrím Elttør, Jákup B. Andreasen, Heðin 
Klakstein – Páll A. Klettskarð, Petur Andreasen (Súni Olsen, 30.)
Gult kort: Ahmed Mujdragic, Súni Olsen
Venjari: Mikkjal Thomassen
NSÍ: Símun Rógvi Hansen – Per Langgaard, Monrad Holm 
Jakobsen, Jens Joensen – Johan Jacobsen, Petur Knudsen, 
Nikolaj Køhlert, Einar Tróndargjógv – Árni Frederiksberg, 
Klæmint A. Olsen, Pól Jóhannus Justinussen
Gult kort: Jens Joensen, Pól Jóhannus Justinussen
Venjari: Anders Gerber

ÍF - AB 1-0 (1-0)
1-0: Andy Olsen 41.
Dómari: Rúni Gaardbo

ÍF: Hallgrím G. Hansen – Gunnar Christiansen, Bogi Reinert 
Hansen, Jan Ó. Ellingsgaard, Alex José dos Santos – Kristoffur 
Jakobsen – Andy Ó. Ellingsgaard (Dánjal á Lakjuni, 83.), Karl 
Løkin, Andy Olsen – Claytn Soares, Adeshina Lawal
Gult kort: Bogi Reinert Petersen, Ari Ó. Ellingsgaard, Gunnar Christiansen
Venjari: Jógvan Martin Olsen
AB: Heðin Stenberg – Jónas Stenberg, Rói Danielsen, Sørin N. 
Samuelsen, Andri Freyr Björnson (Dmitrije Jankovic, 78.) – Bárður Olsen 
(Sandri Færø, 66.), Dan í Soylu - Árni G. Nielsen, Patrik Johannesen, 
Rasmus Dan Sørensen (Høgni Midjord, 85.) – Karstin Højgaard
Gult kort: Patrik Johannesen, Karstin Højgaard
Venjari: Trygvi Mortensen
 

B68 - TB 1-1 (0-1)
0-1: Rógvi Joensen 22.
1-1: Hákun Edmundsson 90+3.
Dómari: Petur Reinert

B68: Fríði Sigurðsson – Niklas Poulsen, Jóhan Dávur Højgaard, Pedro 
Tarancon Anton, Albert Róin Johannesen (Jóhannus Hansen, 48.) 
– Hákun Edmundsson, Evrard Blé, Kristian Anton Andreassen – Óli 
H. Olsen, Carlos Herrero, André Olsen (Michal Przybylski, 67.)
Gult kort: Hákun Edmundsson
Venjari: Páll Guðlaugsson
TB: Joslain Mayebi – Carl M. Bech (Eirikur M. Ellendersen, 46.), Árnar 
Rúnar Ӧrvarsson, Teitur J. Olsen, Teitur Justinussen – Ndende Adama 
Guéye, Heini M. Mortensen, Salmundur Bech (Signar H. Olsen, 88.) 
– Rógvi Joensen (Kofi Appiah, 54.), Albert Adu, Hervé Din Din
Gult kort: Árnar Rúnar Ӧrvarsson
Venjari: Robert F. Roelofsen 

HELGI EIDESGAARD TB
Alt við tað gamla á Toftum: nógv 
gúpparí og takklingar í knæhædd, 
og, sum eyka krydd, ein miðfingur 
frá B68'ara! Ekstremt súrt at 
missa á stokkinum, men liðini áttu 
ein hálvleik í part, so alt í alt er 
eitt stig ok! T, J og nú verður tað S 
móti AB! Bring it!

RÓGVI HANSEN B68
Uha 1-1 í dag 
kundi verði nógv 
betur men tó so 
hava vit ikki tapt 
enn, havnamenn 
mugu drekka 
nógva mjólk 

áðrenn komandi dyst

JOHN REID 
NYBO VÍKINGUR
Fáa eitt stig 
úr Gundadalið 
plagdi at vera 
gott, vit burdu 
fingið trý men lat 

tað fara, vit koma sterkt aftur!
WLYV

JÓAN PAULI 
OLSEN SKÁLA
Eg segði í síðstu 
viku, at vit komu 
sterkt aftur, og 
soleiðis bleiv tað. 
Flott dreingir

Besta deildin støðan
NR. 	 LIÐ	 DYSTIR	 VUNNI	 JAVNT	 TAPT	 + MÁL	 - MÁL	 +/-	 STIG

1	 Víkingur	 2	 1	 1	 0	 5	 2	 +3	 4 
2	 HB	 2	 1	 1	 0	 3	 2	 +1	 4
3	 B36	 2	 1	 0	 1	 4	 2	 +2	 3 
4	 NSÍ	 2	 1	 0	 1	 4	 3	 +1	 3
5	 KÍ	 2	 1	 0	 1	 2	 3	 -1	 3 
6	 Skála	 2	 1	 0	 1	 2	 4	 -2	 3
7	 ÍF	 2	 1	 0	 1	 2	 4	 -2	 3 
8	 B68	 2	 0	 2	 0	 2	 2	 0	 2
9	 TB	 2	 0	 1	 1	 1	 2	 -1	 1 
10	 AB	 2	 0	 1	 1	 1	 2	 -1	 1

Myndir: Sigmar Mørkøre


